
Հավանություն տալ «Հանրակրթության մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի նախագծին և այն սահմանված կարգով ներկայացնել Հայաստանի Հանրապետության Ազգային Ժողով:

ՆԱԽԱԳԻԾ

---------------

««ՀԱՆՐԱԿՐԹՈՒԹՅԱՆ ՄԱUԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ OՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ» ՄԱՍԻՆ

Հոդված 1. ««Հանրակրթության մաuին» Հայաստանի Հանրապետության  2009 թվականի հուլիuի 10-ի, ՀՕ-160) օրենքի (այսուհետև՝ օրենք) 3-րդ հոդվածի`

1) առաջին մասի 13-րդ կետում «պատասխանատու» բառից հետո լրացնել «,մանկավարժական համապատասխան որակավորում (բակալավրի, մագիստրոսի, դիպլոմավորված մասնագետի կրթական աստիճանով) կամ բարձրագույն կրթություն (բակալավրի, մագիստրոսի, դիպլոմավորված մասնագետի կրթական աստիճանով) և վերջին տասը տարվա ընթացքում մանկավարժական (կամ ուսուցչական) գործունեության առնվազն 5 տարվա աշխատանքային ստաժ ունեցող» բառերը,

2) առաջին մասը լրացնել նոր 14.1 և 14.2 կետերով հետևյալ բովանդակությամբ.

«14.1) վերապատրաստում` վերապատրաստող կազմակերպություններում ուսուցչի կողմից կրթության պետական կառավարման լիազորված մարմնի սահմանած վերապատրաստման չափորոշիչներին և ծրագրերին համապատասխան մասնագիտական նոր գիտելիքների, հմտությունների և ունակությունների յուրացում ու կատարելագործում.

14.2) որակավորման տարակարգ` ուսուցչի մասնագիտական գիտելիքներին և աշխատանքային ունակություններին ու կարողություններին համապատասխանող որակավորման չափանիշ։»:

Հոդված 2. 26-րդ հոդվածը շարադրել նոր խմբագրությամբ.

«Հոդված 26.
Ուսուցիչի վերապատրաստումը, ատեստավորումը և տարակարգի շնորհումը

1. Ուսուցչի ատեստավորման, վերապատրաստման, տարակարգի շնորհման կարգերը  սահմանում է Հայաստանի Հանրապետության կառավարությունը, իսկ  ատեստավորման  ենթակա   ուսուցիչ  վերապատրաստող` երաշխավորված կազմակերպությւնների  ցանկի ձևավոման  կարգը` կրթության պետական կառավարման լիազորված մարմինը ։ 

2. Ուսուցչի հերթական ատեստավորումն անցկացվում է հինգ տարին մեկ անգամ` ըստ ուսումնական հաստատության տնօրենի (այսուհետ` տնօրեն) հաստատած ժամանակացույցի, իսկ արտահերթ ատեստավորումը՝ հերթական ատեստավորումից առնվազն երկու տարի հետո։ 

3. Ուսուցչի ատեստավորումն անցկացվում է պարզ ընթացակարգով` փաստաթղթային ատեստավորման եղանակով (այսուհետ` ատեստավորում)՝ ուսուցչի ատեստավորման տարածքային հանձնաժողովի (այսուհետ` ատեստավորման հանձնաժողով) կողմից։ Ուսուցչի ատեստավորման հանձնաժողովի ձևավորման և գործունեության կարգը սահմանում է Հայաստանի Հանրապետության կառավարությունը։

4. Տնօրենը յուրաքանչյուր տարվա համար կազմում և հաստատում է տվյալ տարվա հերթական ատեստավորման ենթակա ուսուցիչների ցանկը և ներկայացնում ատեստավորման հանձնաժողով` Հայաստանի Հանրապետության կառավարության կողմից սահմանած կարգին համապատասխան։ 

5. Հերթական ատեստավորման ենթակա ուսուցիչը ոչ ուշ, քան երեք ամիս առաջ տեղեկացվում է փաստաթղթային ատեստավորման անցկացման ժամկետի մասին: 

6. Ատեստավորումից առնվազն մեկ ամիս առաջ տնօրենը ատեստավորման հանձնաժողով է ներկայացնում ուսուցչի աշխատանքային բնութագիրը և ուսուցչի կողմից վերապատրաստումների միջոցով հավաքագրված ուսումնական կրեդիտների մասին տեղեկանք` դրանք հիմնավորող փաստաթղթերով հանդերձ: Միաժամանակ տնօրենը ուսուցչին ծանոթացնում է այդ փաստաթղթերի հետ` տրամադրելով նրան դրանց պատճեն։ 

7. Ուսուցչի աշխատանքային բնութագիրը բովանդակում է ուսուցչի կենսագրական տվյալներ, նրա գործնական, մարդկային հատկանիշների, մասնագիտական և մանկավարժական գիտելիքների ու կարողությունների, ինչպես նաև ուսուցչի աշխատանքային գործունեության արդյունքների մասին հիմնավորված գնահատական: 

8. Ոսուցչի կողմից վերապատրաստումների միջոցով հավաքագրվող անհրաժեշտ ուսումնական կրեդիտների անվանացանկը, չափորոշիչները և չափաքանակը հաստատում է կրթության պետական կառավարման լիազորված մարմինը:

9. Ուսուցչի ատեստավորմանը ներկայացվող փաստաթղթերի ամբողջական ցանկը սահմանում է կրթության պետական կառավարման լիազորված մարմինը։

10. Ուսուցչի ատեստավորուման անցկացվում է  սույն հոդվածի 9-րդ կետով  սահմանված  ցանկին համապատասխան ներկայացված փաստաթղթերի հիման վրա։ 

11. Ատեստավորման հանձնաժողովը յուրաքանչյուր ուսուցչի համար քվեար​կության միջոցով` ձայների մեծամասնությամբ ընդունում է հետևյալ որոշումներից մեկը.

1) համապատասխանում է զբաղեցրած պաշտոնին.

2) չի համապատասխանում զբաղեցրած պաշտոնին։ 

12. Ատեստավորման հանձնաժողովն իր ընդունած որոշումը նույն օրը հրապարակում է և երկօրյա ժամկետում հիմնավորումներով ներկայացնում է ուսումնական հաստատություն և կրթության պետական կառավարման լիազորված մարմին։ 

13. Ատեստավորման հանձնաժողովի որոշումը  կարող է բողոքարկվել դատական կարգով:

14. Ատեստավորման հանձնաժողովի որոշումը հիմք է ուսուցչի պաշտոնավարության, զբաղեցրած պաշտոնից ազատելու համար: 

15. Սույն հոդվածի 11-րդ մասի 2-րդ կետի հիման վրա ուսումնական հաստատության տնօրենը  եռօրյա ժամկետում պաշտոնից ազատում է տվյալ ուսուցչին և սահմանաված կարգով համալրում թափուր պաշտոնը։ Ուսուցչի պաշտոնից ազատումը անձին չի զրկում մանկավարժական գործունեությամբ զբաղվելու իրավունքից։ 

16. Արտահերթ ատեստավորումը կարող է անցկացվել հերթական ատեստավորումից առնվազն երկու տարի հետո՝

1) ուսուցչի նախաձեռնությամբ,

2)  տնօրենի որոշմամբ  ուսումնական հաստատության առարկայական-մեթոդական խորհրդի կամ  կրթության պետական կառավարման լիազորված մարմնի պատճառաբանված առաջարկության հիման վրա,

17. Արտահերթ ատեստավորվող ուսուցիչը պետք է ունենա նվազագույնը երկու տարվա մանկավարժական ստաժ, որից առնվազն մեկ տարին` տվյալ ուսումնական հաստատությունում: 
18. Ատեստավորման ենթակա չեն` 

1) տվյալ պաշտոնը մեկ տարուց պակաս ժամկետով զբաղեցնող ուսուցիչները.

2) հղի և մինչև երեք տարեկան երեխայի խնամքի համար արձակուրդում գտնվող ուսուցիչները, եթե նրանք նման ցանկություն չեն հայտնել: 

19. Հղի և մինչև երեք տարեկան երեխայի խնամքի համար արձակուրդում գտնվող ուսուցիչը ենթակա է ատեստավորման արձակուրդից վերադառնալուց ոչ շուտ, քան մեկ տարի հետո, եթե նա ավելի վաղ ատեստավորվելու ցանկություն չի հայտնել: 

20. Ատեստավորման ենթակա, սակայն արձակուրդում, գործուղման մեջ գտնվող, ինչպես նաև ժամանակավոր անաշխատունակ ճանաչված ուսուցիչը ենթակա է ատեստավորման աշխատանքի ներկայանալուց հետո` չորսամսյա ժամկետում:

21. Ատեստավորման ենթակա ուսուցիչը ուսումնական հաստատության միջոցների հաշվին նախապես պարտադիր անցնում է վերապատրաստում` կրթության պետական կառավարման լիազորված մարմնի սահմանած չափորոշիչներին համապատասխան` Հայաստանի Հանրապետության  կառավարության  սահմանած կարգով:

22.  Կրթական քաղաքականության փոփոխման դեքում կրթության պետական կառավարման լիազորված մարմինը կարող է կազմակերպել ուսուցիչների արտահերթ պարտադիր վերապատրաստում պետական բյուջեի կամ այլ միջոցների հաշվին:

23. Ուսուցիչը  որակավորման տարակարգի  շնորհման գործընթացին մասնակ​ցում է կամավոր:  

24. Ուսուցչի որակավորման տարակարգի շնորհման մասին եզրակացությունն ընդունվում է պարզ ընթացակարգով` փաստաթղթային եղանակով՝ ուսուցչի տարակարգի շնորհման հանրապետական հանձնաժողովի (այսուհետ` Հանրապե​տական հանձնաժողով) կողմից։ Հանրապետական հանձնաժողովի ձևավորման և գործունեության կարգը սահմանում է Հայաստանի Հանրապե​տու​թյան կառավարությունը։
25. Ուսուցչի որակավորման տարակարգերի բնութագրիչները սահմանում է կրթության պետական կառավարման  մարմինը` հիմք ընդունելով ուսուցչի մասնագիտական գիտելիքների, մանկավարժական աշխատանքային հմտությունների և ունակությունների ծավալը, ստեղծագործական-հետազոտական գործունեության արդյունավետությունը, մասնագիտական աշխատանքի ստաժը, մանկավարժական գործունեության որակական այլ ցուցանիշներ (ներառյալ՝ պարգևատրում, համապատասխան մրցույթների մասնակցություն, մասնագիտական կատարելագործմանն ուղղված վերապատրաստումներ և այլն): 

26. Ուսուցիչն  որակավորման ցանկացած տարակարգին համապատասխան առարկայական-մասնագիտական և մանկավարժական գիտելիքների գնահատում  է անցնում  կրթության պետական կառավարման լիազորված մարմնի երաշխավորած կազմակերպությունում և ստանում համապատասխան տեղեկանք, որը ներկայաց​նում է  Հանրապետական հանձնաժողովին :     

27. Հանրապետական հանձնաժողովը փաստաթղթային ատեստավորման արդյունքով ընդունում է հետևյալ որոշումներից մեկը.

1) ենթակա է որակավորման տարակարգի շնորհման,

2) ենթակա չէ որակավորման  տարակարգի շնորհման:

28. Հանրապետական հանձնաժողովի որոշումը հիմք է հանդիսանում կրթության պետական կառավարման մարմնի համար ուսուցչին որակավորման համապա​տասխան տարակարգ շնորհելու և հավելավճար սահմանելու համար։

29. Հանրապետական հանձնաժողովի որոշումները կարող են բողոքարկվել դատական կարգով:

30. Որակավորման տարակարգ ստացած ուսուցչին տրվում է համապատասխան հավելավճար ուսումնական հաստատությանը հատկացված միջոցների հաշվին` Հայաստանի Հանրապետության կառավարության սահմանած կարգով:»:

Հոդված 3. Օրենքի 38-րդ հոդվածի 5-րդ մասը շարադրել նոր խմբագրությամբ.

«5. Ուսումնական հաստատությունում աշխատող այն ուսուցիչները, որոնք, չեն համապատասխանում սույն օրենքի 3-րդ հոդվածի 13-րդ կետով  սահմանված պահանջներին կարող են շարունակել իրենց մասնագիտական գործունեությունը մինչև 2018 թվականի օգոստոսի 20-ը:»:

Հոդված 4. Սույն օրենք ուժի մեջ է մտնում պաշտոնական հրապարակման օրվան հաջորդող տասներրորդ օրը:
                                                    Տեղեկանք  հիմնավորում
   Անհրաժեշտությունը- <<Հանրակրթության մասին>> Հայաստանի Հանրա​պետու​թյան օրենքում լրացումներ և փոփոխություններ կատարելու մասին օրենսդրական նախաձեռնության անհրաժեշտությունը պայմանավորված է հանրակրթական ուսումնական հաստատությունների ուսուցիչների ատեստավոր​ման և որակավորման տարակարգերի շնորհման, որակավորման տարակարգ ստացած ուսուցիչներին հավելավճարներ սահմանելու գործընթացները առավել արդյունավետ դարձնելու նպատակը:

Գործող օրենքով ատեստավորումն իրականացվում է պարզ և բարդ ընթացակարգերով: Ուսուցիչը որակավորման տարակարգ է ստանում բարդ ատեստավորման արդյունքում` հանրապետական հանձնաժողովի կողմից կազմակերպվող  քննությունների` թեստավորման և հարցազրույցի արդյունքում:   Սույն նախաձեռնությամբ սահմանվել է, որ ուսուցիչների ատեստավորումը պարտադիր գործընթաց է, որը իրականացվում է մեկ փուլով` փաստաթղթային ատեստավորման եղանակով: 

Որակավորման տարակարգի շնորհման գործընթացը ուսուցչի նախաձեռնու​թյամբ իրականացվող գործընթաց է, ինչն առանձնացվել է ատեստավորման գործընթա​ցից: Այն իրականացվում է սահմանված փաստա​թղթե​րի, ինչպես նաև  կրթու​թյան պետական կառա​վար​​ման լիազորված մարմնի երաշխավորած կազմակեր​պու​թյու​նում  ստացած տեղեկանքի ուսումնա​սի​րու​​​​թյան հիման վրա: Տեղեկանքը, որպես փաստաթուղթ  ներկայացվում է որակաորման տարակարգի շնորհման Հանրա​պե​տական հանձնաժողովին: Հանրակրթության մասին» Հայաստանի Հանրա​պե​տու​թյան ներկայիս օրենքով հստակ սահմանված չէ թե վերջ ի վերջո ուսուցչի ո՞վ է շնորհում համապատաս​խան որակաորման տարակարգ: Սույն նախաձեռնությամբ հստակ սահմանվում է, որ   տարակարգ շնորհում է միայն կրթության պետական կառավարման լիազորված մարմինը:

Ընթացիկ իրավիճակը և խնդիրները- մանկավարժական աշխատանքի կարող էին անցնել նաև միջին մասնագիտական կրթության աստիճանի  մանկավարժի որակովորում  ունեցող մասնագետները: Օրենքի նախագծի ընդունման դեպքում միջին մասնագիտական կրթությամբ մասնագետները շարունակում են աշխատել մինչև 2018թվականի օգոստոսի 20-ը:Նշված ժամկետից հետո  պետք է ունենան  բարձրա​գույն կրթություն, որպեսզի իրավունք ունենան շարունակել 

   Տվյալ բնագավառում իրականացվող քաղաքականությունը- Սույն նախաձեռնությամբ ուսուցչին ներկայացվող պահանջը տեղափոխվել է «ուսուցիչ» հասկացության սահմանման մեջ և նախատեսվել է որ «ուսուցիչը…. մանկավարժական համապաատասխան որակավորում (բակալավրի, մագիստրոսի, դիպլոմավորված մասնագետի կրթական աստիճանով) կամ բարձրագույն կրթություն (բակալավրի, մագիստրոսի, դիպլոմավորված մասնագետի կրթական աստիճանով) և վերջին տասը տարվա ընթացքում մանկավարժական (կամ ուսուցչական) գործունեության առնվազն 5 տարվա աշխատանքային ստաժ ունեցողուսումնական հաստատության մանկավարժական աշխատողն է»: Այս դրույթով հստակեցվել է, որ ուսուցիչը բոլոր պարագաներում պետք է ունենա բարձրագույն կրթություն: Եթե չունի մանկավարժական համապատասխան որակավորում պետք է ունենա բարձրագույն կրթություն և համապատասխան ստաժ:

Կարգավորման նպատակը և բնույթը-  Օրենսդրական նախաձեռնության մշակման աշխատանքներն իրականացվել է Համաշխարհային բանկի երկրորդ վարկային ծրագրով նախատեսված «Ուսուցիչների մասնագիտական զարգացման ծրագրի հարցերով տեխնիկական օժանդակություն» ծրագրի շրջանակներում: Օրինագիծը մշակվել է վերոնշյալ ծրագրի շրջանակներում ընտրված արտաքին խորհրդատու ABU Consult Berlin GmbH կազմակերպության կողմից ընտրված տեղական փորձագիտական խումբի կողմից: Հեղինակային խումբը խորհրդակցել է ABU Consult Berlin GmbH կազմակերպության իրավաբանական հարցերով փորձագետ Շտեֆան Հանիշի, Կրթության և գիտության նախարարությունների  պատասխանատու  պաշտոնյաների հետ: Օրինագծի մշակման ընթացքում հաշվի են առնվել վերոնշյալ կազմակերպության կողմից Հայաստանում իրականացված հետազոտության արդյունքները և միջազգային փորձագետների կողմից ներկայացված առաջարկությունները:

Ակնկալվող արդյունքները-  սկզբունքորեն փոփոխված ատեստավորման նոր ընթացակարգ, որի վերջնական արդյունքի պատասխանատուն  Հայաստանի Հանրապետության կրթության և գիտության նախարարությունն է: 
                                                       Տեղեկանք 

Նախագծի ընդունման դեպքում  այլ իրավական  ակտերում  փոփոխություն​ներ և լրացումներ կատարելու   անհրաժեշտություն  կա: Պետք է փոփոխվեն   ՀՀ կառավարության ատեստավորման հետ  առնչվող որոշում​ները: 

                                                     Տեղեկանք

      Հ Հ  կառավարության   որոշումը  ընդունելու  դեպքում  պետական բյուջեում  ծախսերի  էական ավելացում   չի նախատեսվում:

Ամփոփոփ աղյուսակ
	
	կառավրման լիազոր մարմին


	առաջարկության բովանդակությունը
	եզրակացություն

	1
	ֆինանսների նախարարություն 
	դիտողություններև առաջարկու​թյուններ չունի  


	

	2.
	արդարադատությանն նախարարություն 
	1.Նախագծի 2-րդ և 3-րդ հոդվածներում «հետևյալ բովան​դակու​թյամբ.» բառերն անհրաժեշտ է հանել` համաձայն «Իրավական ակտերի մասին» Հայաստանի Հանրապետության օրենքի 70-րդ հոդվածի 2-րդ մասի  3-րդ կետի պահանջի:

2. Նախագծի 2-րդ հոդվածով նոր խմբագրությամբ շարադրվող  «Հանրակրթության մասին» Հայաստանի Հանրապետության օրենքի /այսուհետ` օրենք/ 26-րդ հոդվածի 1-ին մասի և 25-րդ մասի միջև առկա է հակասություն, մասնավորապես` 1-ին մասի համաձայն վերապատրաստող կազմակերպության ընտրության կարգը սահմանում է Հայաստանի Հանրապետության կառավարու​թյունը, մինչդեռ 25-րդ մասի համաձայն հիշյալ կազմակեր​պությանը երաշխավորում է կրթության պետական կառավար​ման լիազոր​ված մարմինը: Բացի այդ, նույն   հոդվածի 1-ին մասում խոսքը գնում է ընտրված վերապատր​աստող կազմա​կերպու​թյունների մասին, իսկ 25-րդ մասում` երաշխա​​վ​որված կազմակեր​պությունների: Այդ առումով անհրաժեշտ է հստակ տարան​ջատել հիշյալ կազմակեր​պություն​ներին վերաբերող պահանջները:

    Նույն հոդվածի`  

1/ 10-րդ մասում պարզ չէ, թե ինչ «սահմանված ցանկի» մասին է խոսքը և որ իրավական ակտով է վերջինս սահմանվել:

2/15-րդ մասում նշված «հաստա​տությու​նը» բառն անհրա​ժեշտ է փոխարինել «հաստա​տու​թյան տնօ​րե​նը» բառերով` համա​ձայն օրենքի 10-րդ հոդվածի 2-րդ մասի պահանջի, որի համաձայն ուսումնական հաստատության ընթացիկ գործունեության ղեկա​վա​րումն իրականացնում է ուսումնական հաստատության գործադիր մարմինը` տնօրենը: 

16-րդ մասի 2-րդ կետում նշված «առաջարկությամբ» բառն անհրաժեշտ է փոխարինել «որոշմամբ» բառով, իսկ «որոշման» բառը` «առաջարկությամբ» բառով, քանի որ նույն հոդվածի 15-րդ մասի համաձայն ուսուցչին պաշտոնից ազատում է հաստատության ղեկավարը` տնօրենը, հետևաբար, արտահերթ ատեստավորում կարող է անցկացվել ուսումնական հաստատության առարկայական-մեթոդական խորհրդի պատճառաբանված առաջարկության հիման վրա` տնօրենի որոշմամբ: Բացի այդ, նույն մասի 3-րդ կետում պարզ չէ, թե կրթության պետական կառավարման լիազորված մարմինը ինչի հիման վրա է կայացնում արտահերթ ատեստավորում անցկացնելու մասին որոշում: Միաժամանակ, 3-րդ կետի կապակցությամբ անհրաժեշտ է նկատի ունենալ, որ արտահերթ ատեստավորում անցկացնելու մասին որոշման կայացնելը պետք է վերապահված լինի հաստատության տնօրենին, քանի որ Հայաստանի Հանրապետության կառավարության 2002 թվականի հուլիսի 25-ի թիվ 1392-Ն որոշմամբ հաստատված կանոնադրության 68-րդ կետի 5-րդ ենթակետի համաձայն վերջինիս որոշմամբ են աշխատանքի ընդունվում մանկավարժները և լուծում աշխատանքային պայմանագրերը:  
4/ 22-րդ մասում նշված «Առանձին դեպքերում» բառերը հստակեցման կարիք ունեն, հետևաբար, անհրաժեշտ է օրենքով հստակ նախատեսել այն դեպքերը, որոնց առկայության պարագայում կրթության պետական կառավարման լիազորված մարմինը կարող է կազմակերպել ուսուցիչների արտահերթ պարտադիր վերապատրաստում:

5/ 23-րդ մասում պարզ չէ, թե ում նախաձեռնությամբ է անցկացվում  ուսուցչին որակավորման տարակարգ շնորհելու հետ կապված ատեստավորումը:

Նախագծի հոդվածների համարա​կալումն անհրաժեշտ է համապատաս​խանեցնել «Իրավական ակտերի մասին» Հայաստանի Հանրապե​տության օրենքի 41-րդ հոդվածի 3-րդ մասի պահանջներին, մասնավո​րապես, օրենքն ուժի մեջ մտնելուն վերաբերող դրույթներն անհրաժեշտ է նախատեսել նախագծի 4-րդ հոդվա​ծում:

	     1-ին առաջարկը ընդունված է 

2.րդ առաջարկը ընդուն​​ ​ված է,
26-րդ հոդվածի 1-ին մասը    շարա​դրվել է նոր խմբա​գրու​թյամբ

3-րդ առաջարկը ընդունված  է 9-րդ և 10-րդ կետերը  խմբագր ված են
4-րդ առաջարկը ընդունված է 16-րդ մասը շարադրվել է նոր խմբագրությամբ

5-րդ առաջարկը

ընդունված է  22-րդ մասի առաջին պարբերությունը  տրված է  նոր խմբագրությամբ

6-րդ առաջարկը

ընդունված է

7-րդ առաջարկը

ընդունված է



























































































































































